
ئافرەتـــان لـــە پـــاش هەوڵێكـــی زۆر و خەباتێكـــی بـــەردەوام 
ـــی  ـــا رادەیەك ـــان ت ـــدا توانیی ـــی پێشـــكەوتووی جیهان ـــە وڵاتان ل
لـــە  تەنانـــەت  و  بكـــەن  مســـۆگەر  مافەكانیـــان  بەرچـــاو 
دروســـتكردنی سیاسەتیشـــدا بەشـــداری بكـــەن. ئەگەرچـــی 
لـــە كوردســـتانیش بەشـــداریی ئافـــرەت لـــە كاری سیاســـی 
و ئەندامێتییـــان لـــە ئاســـتەكانی بـــاڵای حزبیـــدا گەشـــەی 
لـــە  بەشـــدارییان  وڵات  باشـــووری  لـــە  تەنانـــەت  كـــردووە، 
دەســـەڵاتەكانی یاســـادانان و جێبەجێكردنـــدا پـــەرەی ســـەندووە 
و گۆڕانێكـــی نەوعـــی بـــەدی دەكرێـــت، بـــەڵام تـــا ئێســـتا وەك 
ئافرەتێكـــی ســـەركردە باســـیدەكات، وەفدەكانـــی كوردســـتان و 
شـــاندەكانی بیانـــی بەپێچەوانـــەی یەكدیـــن و لـــە وەفدەكانـــی 
كوردســـتان بـــۆ دانوســـتان و كاری دیپلۆماســـی بـــە دەگمـــەن 
ئافرەتێـــك دەبینـــدرێ، كەچـــی ئـــەو وەفدانـــەی دەرەوە كـــە 
ســـەردانی كوردســـتان دەكـــەن، ئەگـــەر ســـەرۆكی شـــاندەكەش 
ئافـــرەت نەبێـــت، ئـــەوا بـــە دەگمـــەن ئافرەتیـــان تیـــا نییـــە. 
ئـــەوەش لـــە حاڵێكدایـــە كـــە هاوكێشـــە سیاســـییەكان پـــاڵ 
ــی  ــەرەو دەمەزرانـ ــا بـ ــن هەتـ ــتانەوە دەنێـ ــی كوردسـ ــە هەرێمـ بـ
دەوڵەتـــی ســـەربەخۆ هەنـــگاوی خێراتـــر هەڵبگـــرێ، بۆیـــە 
ــتان  ــە كوردسـ ــن لـ ــتی دەزانـ ــە پێویسـ ــی بـ ــی سیاسـ چاودێرانـ
زیاتـــر بنەماكانـــی دیموكراســـی پەیـــڕەو بكرێـــن و رێگـــە بـــۆ 
ئافرەتانیـــش بكەنـــەوە بـــۆ ئـــەوەی پتـــر لـــە پرســـە سیاســـییەكان 
ــازەكاندا  ــتاندنە چارەنووسسـ ــە دانوسـ ــەت لـ ــەون و تەنانـ دەربكـ
لـــە هەرێمـــی  ئەگەرچـــی  واتـــە   پێبكرێـــت.  بەشـــدارییان 
كوردســـتان بەشـــداریی ئافـــرەت لـــە ئاســـتی ســـەركردایەتی 
و  یاســـادانان  دەســـەڵاتەكانی  لـــە  تەنانـــەت  و  حزبـــەكان 

ـــە  ـــان ل ـــەڵام بۆچـــی ئافرەت ـــەرەی ســـەندووە، ب ـــدا پ جێبەجێكردن
ـــۆ دانوســـتاندن و كاری دیپلۆماســـی  ـــی كوردســـتان ب وەفدەكان

ــراون؟ ــەش كـ بێبـ
لـــە وەڵامـــی ئـــەو پرســـیارانەدا، ئەڤیـــن هـــروری ئەندامـــی 
ئەنجومەنـــی ســـەركردایەتی پارتـــی دیموكراتـــی كوردســـتان، 
ـــت  ـــەوە ناكرێ ـــی ل ـــت: » نكۆڵ بەمجـــۆرە رای خـــۆی دەردەبڕێ
كـــە ئافـــرەت توانیویەتـــی لـــە سیاســـەتی هەرێمـــی كوردســـتاندا 
جێگـــەی خـــۆی بكاتـــەوە و لـــە زۆربـــەی حزبەكانیـــش ئافرەتـــی 
ــە  ــەڵام ئەمـ ــە، بـ ــان هەیـ ــەركردایەتی بوونیـ ــەی سـ ــاوەن پلـ خـ
نابێتـــە فاكتەرێـــك كـــە بڵێیـــن ئافـــرەت گەیشـــتووەتە ئاســـتی 
یەكســـانی و هاوشـــانی پیاوانـــە، بەتایبـــەت ئێمـــە لـــە هەرێمـــی 
ـــازادی دەكێشـــین  كوردســـتان نزیكـــەی 25 ســـاڵە هەناســـەی ئ
و لـــە ئاســـتی نێودەوڵەتـــی بەرەوپێشـــچوونی زۆر بەرچاومـــان 
بـــووە، بـــەڵام لـــە ســـەردانی وەفدەكانمـــان و هاتنـــی وەفدەكانـــی 
بیانـــی دیاردەیەكـــی پێچەوانـــە هەیـــە، واتـــە لـــە وەفدەكانـــی 
كوردســـتان بـــۆ دانوســـتان و كاری دیپلۆماســـی بـــە دەگمـــەن 
ئافرەتێـــك دەبینیـــن، یـــان هـــەر نایبینیـــن، بـــەڵام ئـــەو وەفدانـــەی 
دەرەوە كـــە دێـــن بـــۆ هەرێمـــی كوردســـتان، ئەگـــەر ســـەرۆكی 
شـــاندەكەش ئافـــرەت نەبێـــت، ئـــەوا بـــە دەگمـــەن ئافرەتیـــان تیـــا 

ـــە«.  نیی
ــی  ــا وەك ئافرەتانـ ــە ئایـ ــدا كـ ــەو پرسیارەشـ ــی ئـ ــە وەڵامـ لـ
ســـەركردە لـــە نـــاو پارتـــی دیموكراتـــی كوردســـتان كـــە حزبێكـــی 
وەفـــدەكان  لـــە  كـــە  كـــردووە  ئەوەتـــان  داوای  دەســـەڵاتدارە، 
بەشـــدار بكرێـــن؟ ئەڤیـــن هـــروری گوتـــی: »ئێمـــە زۆر جـــار 
هەوڵمـــان داوە، بەتایبەتـــی لـــەم یـــەك دوو ســـاڵەی دواییـــدا، 

ئافرەتان داوای كاری دیپلۆماسی و 

ـــی  ـــی پێكهێنان ـــە كات ـــووە، ل ـــان نەب ـــی بەرچاوم ـــەڵام ئەنجام ب
ــرا  ــتاندن كـ كابینـــەی هەشـــتەمی حكومـــەت كـــە زۆر دانوسـ
ـــەك حـــزب  ـــا ی ـــی هەرێمـــی كوردســـتان تەنی ـــوان حزبەكان ـــە نێ ل
ئافرەتـــی لـــە وەفدەكانیـــدا بەشـــدار كـــرد، لـــە وەفدەكانیـــش 
ـــەن،  ـــۆ چارەســـەركردنی كێشـــەكان ســـەردانی بەغـــدا دەك ـــە ب ك
ئافرەتـــان بەشـــدار نیـــن، بـــەڵام ئـــەو ئافرەتانـــەی كـــە ســـەرۆكی 
فراكســـیۆنن لـــە پەرلەمانـــی كوردســـتان ناتوانـــن پشـــتگوێیان 
بخـــەن، رەنگـــە ئەگـــەر رێگەیـــان هەبوایـــە ئەوانیشـــیان بەشـــدار 
پارتـــی  ســـەركردایەتی  ئافرەتانـــی  وەك  ئێمـــە  نەدەكـــرد. 
دیموكراتـــی كوردســـتان )گرووپـــی ئاشـــتی(مان دامەزرانـــدووە، 
كـــە هەمـــوو ئافرەتانـــی ســـەركردایەتی حزبـــەكان لـــە خـــۆ 
ـــە  ـــە ســـەر ب ـــە ســـەركردانەش ك ـــەو ئافرەت ـــەت ئ ـــت، تەنان دەگرێ
هیـــچ حزبێـــك نیـــن، بـــەڵام لـــە ئاســـتی ســـەركردایەتین لـــەو 
ـــەش ئامانجـــی  ـــەو گرووپ ـــەوە، ئ ـــۆ كراوەت ـــان ب ـــە جێگەی گرووپ
ئەوەیـــە كـــە ئافرەتیـــش لـــە شـــاندەكانی دانوســـتاندن لـــە ناوخـــۆ 

و دەرەوەی كوردســـتانیش بەشـــدار بكرێـــن«.     
پێشـــووی  خولـــی  پەرلەمانتـــاری  عزەددیـــن  پەیمـــان 
ـــەت  ـــرس تایب ـــان پ ـــە هەم ـــەبارەت ب ـــتان، س ـــی كوردس پەرلەمان
بـــۆ گـــوڵان دەڵێـــت: »ئەگـــەر ســـەیری تێكـــڕای پارتـــە 
سیاســـییەكان بكەیـــن، دەبینیـــن چ لـــە نـــاو خـــودی حـــزب و 
لایەنەكانـــدا و چ لـــە نـــاو ئـــەو وەفدانـــەی حكوومـــی كـــە 
پێشـــوازی دەكـــەن لـــە وەفـــدە بیانییـــەكان، یـــان ســـەردانی 
ـــە،  ـــە ئاســـتی نەبووندای ـــرەت ل ـــەن، بەشـــداری ئاف شـــوێنێك دەك
نـــەك كـــەم،  ئەگـــەر پارتێكیـــش هەبێـــت كـــە ژنێـــك لـــە ئاســـتی 
بـــاڵادا دابنێـــت، ئـــەوا تەنیـــا بـــۆ رووكەشـــی دەرەوەی پارتەكەیـــە 
ـــە هیـــچ دانوســـتانێك  ـــت تاوەكـــو ئێســـتا ل ـــەوەی راســـتی بێ و ئ
ـــە،  ـــان نیی ـــان جێگەی ـــە هیـــچ ســـەردانێكی دیپلۆماســـی ژن و ل
ئـــەوەش هۆكارەكـــەی دەگەڕێتـــەوە بـــۆ بـــڕوا و قەناعەتـــی 
ـــا ئێســـتا نەیانتوانیـــوە قۆناغـــی  ـــەكان كـــە ت ســـەركردایەتی حزب
پیاوانـــەی پارتەكانیـــان بـــەرەو یەكســـانی رەگـــەزی تێبپەڕێنـــن، 
ــا و رۆڵـــی  ــە توانـ ــان بـ ــتی بایەخیـ ــان بەگشـ ــە پارتەكانمـ بۆیـ
ژنـــان لـــە ئاســـتی بـــاڵا و كاری دیپلۆماســـی و بەشـــدارییان 
ــی  ــەوەی دیواخانەكانـ ــە بنـ ــان لـ ــەداوە و ژنـ ــدا نـ ــە وەفدەكانـ لـ

حزبـــن«.
رۆشـــنا مەگـــرون، چالاكـــی بـــواری مافـــی مرۆڤـــە و لـــە 
دەســـتپێكی قســـەكانیدا جەخـــت لـــەوە دەكاتـــەوە كـــە »بەداخـــەوە 
ـــەڵام  ـــتایلی زۆر شـــت گـــۆڕاوە، ب ـــەدا س ـــە كۆمەڵگـــەی ئێم ل
هـــزر و هۆشـــمان نەگـــۆڕاوە، لەكاتێكـــدا وابەســـتەبوون بـــە 
هـــزری كـــۆن و نەریتســـالاری هەمیشـــە هەڕەشـــە و كۆســـپی 
ــێ  ــەوەی نەتوانـ ــۆ ئـ ــتكردووە بـ ــرەت دروسـ ــۆ ئافـ ــەورەی بـ گـ
رۆڵـــی كارای لـــە كاروبـــاری وڵاتەكەیـــدا هەبێـــت، بـــەڵام 
جیـــاوازە  جیهانگەراییـــەدا  و  ئینتەرنێـــت  ســـەردەمی  لـــەم 
رەگەزییـــەكان زۆر كاڵ بووەتـــەوە، هـــەر دوو رەگەزیـــش خـــاوەن 
پەیـــام و ئامانجـــی خۆیانـــن، بەتایبەتـــی بـــۆ ئێمـــەی كـــورد كـــە 
ـــك  ـــن، یەكێ ـــەوەی كۆمەڵگـــەی خۆمانی ـــە قۆناغـــی بونیاتنان ل
لـــە پێوەرەكانـــی دەســـەڵاتی دیموكراتـــی و پێشـــكەوتوویی هـــەر 
وڵاتێكیـــش بەشـــداریی ئافرەتـــی لـــە گشـــت جومگەكانـــی  

سیاســـی و ئابـــووری و كۆمەڵایەتـــی، بۆیـــە پێویســـتە لـــە 
وەفدەكانی كوردســـتانیش وەك وەفدەكانی وڵاتانی پێشـــكەوتوو 
ئامادەیـــی و هـــزر و روانگـــەی ژنانـــی ســـەركردە و بەئەزمـــوون 

بایەخـــی پێبدرێـــت و پشـــتگوێ  نەخرێـــن«. 
عومـــەر شـــاوری ئەندامـــی دەســـتەی راوێـــژكاری حزبـــی 
پـــرس  هەمـــان  بـــە  ســـەبارەت  كوردســـتان،  زحمەتكێشـــانی 
ـــتان  ـــاوای كوردس ـــە رۆژئ ـــە »ل ـــەوە دەكات ك ســـەرەتا باســـی ئ
و  سیاســـی  كایـــە  هەمـــوو  لـــە  پیـــاوان  وەكـــو  ئافرەتـــان 
ســـەربازی و ئابـــووری و كۆمەڵایەتییەكانـــدا بەشـــدارن و لـــە 
رووبەڕووبوونـــەوەی تیرۆرســـتانی داعـــش و لـــە بەرگریكـــردن 
لـــە شـــاری كۆبانـــی شانبەشـــانی پیـــاوان دەجەنگـــن و لـــە 
وەفدەكانـــی دانوستاندەكانیشـــدا ئەمـــە رەنگیداوەتـــەوە، وەك 
ســـەركردایەتی  ئافرەتێـــك  بینیمـــان  فەرەنســـا  لـــە  ئـــەوەی 
ــە  ــێوە لـ ــان شـ ــە هەمـ ــرد، بـ ــاوای كـ ــی خۆرئـ ــدی كوردانـ وەفـ
باكـــووری كوردســـتانیش چەندیـــن  ســـەركردەی ئافرەتمـــان 
هەیـــە كـــە شانبەشـــانی ســـەركردە پیـــاوەكان لـــە كـــۆڕی خەبـــات 
و تێكۆشـــاندان و لـــە شـــاندەكانیش ئامادەبوونیـــان هەیـــە«، 
ســـەبارەت بـــە هەرێمـــی كوردســـتانیش گوتـــی: »راســـتە ئافرەت 
ـــان  ـــە ســـەركردایەتی حـــزب و پەرلەمـــان و حكومـــەت وجوودی ل
ـــاو  ـــە ن هەیـــە و تەنانـــەت ئافرەتـــی وەزیرمـــان هەیـــە، كەچـــی ل
شـــاندە دیپلۆماســـییەكان و وەفدەكانـــی دانوســـتاندن نابیندرێـــن. 
ئـــەوەش پەیوەنـــدی بـــە عەقڵییەتـــی پیاوانـــی حزبەكانـــەوە 
هەیـــە كـــە لەوانەیـــە بڕوایـــان بـــە لێهاتوویـــی ئافرەتـــان نییـــە 
بـــۆ ئـــەوەی لـــە پرســـە چارەنووسســـازەكان بەشـــداریان بكـــەن، 
ــە  ــەركردە لـ ــی سـ ــداریی ئافرەتانـ ــەوە بەشـ ــە پێچەوانـ ــەڵام بـ بـ
ـــی پێشـــكەوتوودا  ـــەی وڵاتان ـــە زۆرب شـــاندەكانی دانوســـتاندن ل

ــووە«. ــی هەبـ ــی زۆر باشیشـ ــدراوە و ئەنجامـ ــی پێـ بایەخـ
عومـــەر شـــاوری لـــە كۆتایـــی قســـەكانیدا جەختـــی لـــەوە 
دیپلۆماســـیدا  بـــواری  لـــە  كـــورد  ئافرەتانـــی  كـــە  كـــردەوە 
چەندیـــن نموونـــەی ســـەركەوتوویان لـــە مێـــژوودا هەبـــووە، 
گوتیشـــی: »وەك كـــورد چەندیـــن ئافرەتمـــان هەبـــووە كـــە 
پێشـــەوایەتییان كـــردووە و شـــارەزا بـــوون لـــە بـــواری سیاســـی 
و گفتوگـــۆ و دانوســـتاندا،  نموونـــەی زۆرمـــان هەیـــە وەك 
ـــە  ـــب ل ـــری ســـۆران و حەفســـەخانی نەقی ـــزادی می ـــوو خان خات
ســـلێمانی و عادیلەخانـــم لـــە هەڵەبجـــە و مەســـتوورە خانمـــی 
ئـــەردەڵان لـــە ســـنە، كەواتـــە ئەمـــە شـــتێكی نـــوێ  نییـــە كـــە 
ــا  ــەوە تـ ــە دێزەمانـ ــورد لـ ــی كـ ــن و ئافرەتـ ــوە دەكەیـ ــی لێـ باسـ
ئێســـتاش بەشـــداربووە لـــە سیاســـیماندا و دەبێـــت لـــە كایـــە 
سیاســـییەكاندا رۆڵیـــان بـــەرز بنرخێنیـــن و و كۆســـپیان بـــۆ 

دروســـت نەكەیـــن«.
ـــەوەدا دەبینێـــت  لـــەلای خۆیـــەوە ئەڤیـــن هـــروری چارەســـەر ل
كـــە »بنەماكانـــی دیموكراســـییەت لـــە نـــاو كۆمەڵگـــەی 
ـــە جـــددی پەیـــڕەو بكرێـــت و هەمـــوو ئـــەو پیاوانـــەی  ئێمـــەش ب
لـــە دەســـەڵاتن بـــە ئەقڵییەتـــی نەهێشـــتنی جیاوازیـــی رەگـــەزی 
كاربكـــەن و بڕوایـــان بـــەوە هەبێـــت كـــە ئافـــرەت هاوشـــان و 
شـــەریكی ئەوانـــن و وەك چینێكـــی بێهێـــز ســـەیری ئافـــرەت 

نەكـــەن«.

لە كاتی پێكهێنانی كابینەی 
هەشتەمی حكومەت كە زۆر 
دانوستاندن كرا لە نێوان 

حزبەكانی هەرێمی كوردستان 
تەنیا یەك حزب ئافرەتی لە 

وەفدەكانیدا بەشدار كرد

پێویستە بنەماكانی 
دیموكراسییەت لە ناو كۆمەڵگەی 

ئێمەش بە جددی پەیڕەو 
بكرێت و هەموو ئەو پیاوانەی 
لە دەسەڵاتن بە ئەقڵییەتی 
نەهێشتنی جیاوازیی رەگەزی 

كاربكەن و بڕوایان بەوە هەبێت 
كە ئافرەت هاوشان و شەریكی 
ئەوانن و وەك چینێكی بێهێز 

سەیری ئافرەت نەكەن

لە وەفدەكانی كوردستانیش وەك 
وەفدەكانی وڵاتانی پێشكەوتوو 

دەبێت ئامادەیی و هزر و 
روانگەی ژنانی سەركردە و 

بەئەزموون بایەخی پێبدرێت و 
پشتگوێ  نەخرێن

ئافرەتی كورد پشكی شێری 
لە نەهامەتییەكانی ئەنفال 

بەركەوتووە

تاوەكو ئێستا بۆ قوربانیانی 
كیمیابارانی هەڵەبجە و 

ئەنفالی گەرمیان و بارزانییەكان 
و قوربانییانی دیكەی جەنگ 
و توندوتیژی لە سەرانسەری 

هەرێمی كوردستان چارەسەرێكی 
دەروونی و كۆمەڵایەتیی دروست 

و زانستییان بۆ نەكراوە و 
هێشتا لە ژێر ئاسەواری 

توندوتیژییەكاندا نەوە لە دوای 
نەوە دەناڵێنن

كەسوكاری شەهیدان هەر رۆژێك 
تاسەی ئازیزانیان كردبێ، 

بەسەركردنەوەی دوامەنزڵگەیان 
كە تەنیا دووكێلی راگیراوە 

لەسەر خاك سەبووری خۆیان 
دەدەنەوە و دڵنیان ئێستا 

خاك وەك دایكێكی میهرەبان 
ئەوانی لەئامێز گرتووە، 

بەڵام بەداخەوە كەسوكاری 
قوربانییانی ئەنفال لەو 

سەبوورییەش بێبەشن

گوڵان: كۆمەڵایەتی پرۆســەی ئەنفــال  لــە 23ی  شــوباتی  1988 دەســتی پێكــرد و لە 
)6( ناوچــەی  جوگرافیــی باشــووری كوردســتان و بــە هەشــت 
قۆنــاغ ئەنجــام دران، ســەرجەم قۆناغەكانیــش لــە 6ی  ئەیلوولی  
1988 پــاش رووخاندنــی  هەمــوو گوندەكانی  كوردســتان كۆتایی  
هــات، كــە زیاتر لــە ٤٠٠٠ گوند وێرانكران. ئەو كات لەپاڵ هێزە 
ســەربازییەكانی حكومەتــی بەعســی عێراقــی، نزیكەی )3٠٠( 
فەوج  لە كوردستاندا هەبوون، كە پتر لە )2٠٠ هەزار( چەكداری 
جاشــی لــە خــۆ گرتبــوو. بەداخەوە بەشــێك لەو هێزە دەســتیان بە 
خوێنی خوشك و برای خۆیان سوور كرد و تا ئێستاش كەسوكاری 
ئەنفالكــراوان داوای ســزادانی تاوانبارانــی ئەو كــردە نامرۆڤانەیە 

دەكەن و دەخوازن هیچ لێخۆشبوونێك نەیانگرێتەوە.

ئامینە ئەحمەد لە 1988/٤/1٤ ئەنفال كراوە، ئەو تاوەكو 9/2٠ی 
هەمان ساڵ لە گرتووخانەی )نوگرەسەلمان( زیندانی بووە، دواتر 
بەر لێبووردنی گشتی كەوتووە، وەك خۆی باسی دەكات، ئەوكات 
تەمەنــی 16 ســاڵان بــووە و لــە ئێستاشــدا بــە خەمێكــی زۆرەوە 
ژیانــی رابــردووی دەگێڕێتــەوە و بەمجــۆرە باســی ئــەو رابــردووە 
پڕنەهامەتییەی دەكات: »من دانیشــتووی گوندی قەشــقە بووم 
ســەر بە شــارۆچكەی قادركەرەم، كاتێك فەرمانی دەســتگیركردن 
هاتــە ناوچەكەمــان من لــە ژوورەوە خەریكی دەرس خوێندن بووم، 
كاتێكــم زانــی هاتنــە ژوورەوە و ئیتر من و دایك و باوكم و براكەم 
بەر ئەو شاڵاوە كەوتین، ئێمەیان بردە دەرەوەی ماڵ، دواتر تەواوی  
ژن  و پیاویان لە دوو ریزی  جیادا رێكخست  و یەك بە یەك بە جیا 
ســواری  پاســەكانیان كردین، پاســەكان كەوتنەڕێ، بەرەو رێگەی  
كەركووك  لە تۆبزاوە لایان دا و ناویان نووسین، كچ و كوڕەكانیان 
لــە دایــك و بــاوكان جیاكردەوە، بەشــێكیان هێشــتنەوە، بەشــەكەی 
تریــش ســواری ئۆتۆمبیلــەكان كراین كە نزیكــەی  2٠ ئۆتۆمبیل 
دەبــوو، بــە درێژای ئەو شــەوە بە بەردەوامــی  بەڕێگەوە بووین. لە 
نوگرەســەلمان هەموو رۆژێك ریزیان دەكردین، جەللادێك بە كێبڵ 
لــە خەڵكەكــەی دەدا بەپیــاو و ئافرەتــەوە، رۆژی  وابــوو زیاتــر لە 
)15( كــەس بــە ئەشــكەنجە دەمردن. ئەو زیندانــە دوو نهۆم بوو، 
بریتی  بوو لە 32 هۆڵ، بە شێوەی  چوارگۆشەی  بەرامبەر بە یەك 
بــوون، گۆڕەپانێكی  گەورە لە ناوەڕاســتیدا بــوو، دەیان كۆڵەكەی  
ئاسن دانرابوون بۆ هەڵواسین  و ئەشكەنجەدانی  زیندانییەكان، زۆر 
كەسیان زیندەبەچاڵ كرد، پیاو و ژنی  پیر شەو تا بەیانی بۆ كچ 
و كوڕەكانیان دەگریان كە لە تۆپزاوە جیاكرابوونەوە  و كەس هیچی 
لــە بــارەوە نەدەزانین، منیش كەســوكارم لە دەســتدا و تا ئێســتاش 

چارەنووسیان نازانم.«

ســندس حوســێن بەرپرســی ئەنجومەنــی ئافرەتانــی پارێــزگای 
هەڵەبجەی ) ی . ئا . ك( قسەكانی بە سڵاوناردن بۆ »رۆحی 
پاكــی شــەهیدان« دەســتپێدەكات كــە بــە خوێنــی ئاڵیــان خاكــی 
كوردســتان دەپارێــزن و بــۆ پاراســتنی هــەر بســتە خاكێــك خۆیان 
كردۆتــە قوربانــی، بۆئــەوەی ژن و منــداڵ و نەوەكانیان جارێكی 
دیكە رووبەڕوی مەرگەســات و ئەنفال و جینۆســاید نەبنەوە. هەر 
لــەو بارەیــەوە گوتی: »ئەنفال ئەو وشــە وەرگیــراوەی كە رژێمی 
گۆربەگــۆڕی بەعــس بۆ قڕكــردن و قەتڵوعامی كــورد بەكاری 

تاوانــی پڕكارەســاتی ئەنفــال و كۆمەڵكوژیــی كــورد 
پرۆســەیەكی بەدناو و نەخشــە بۆ داڕێــژراوی رژێمی 
بەعسی رووخاو بوو بۆ لەناوبردن و سڕینەوەی مۆركی 
نەتەوایەتــی كورد، لەم ســتەمە گەورەیەشــدا ئافرەتی 
كــورد پشــكی شــێری لــە نەهامەتییــەكان بەركــەوت. 
رزگاربووانــی ئەنفالیــش دوای ســاڵانێك چاوەڕوانــی 
زۆربەیان ئێســك و پرووســكی كەســوكاریان بۆ هاتەوە. 
گــوڵان بــە پێویســتی زانی لە ســاڵوەگەڕی ئــەو یادە 
پڕئازارەدا ئاوڕێك لە ئافرەتانی بەشمەینەتی كەسوكار 
ئەنفالكراو بدرێتەوە، بۆ ئەوەی برینی قووڵیان ســارێژ 

بكرێ و لانیكەم هاوبەشیی ئازارەكانیان بین.

پێویستە زۆر هۆشیارانە مامەڵە 
لەگەڵ یادی ئەم مەرگەساتانە 
بكەین و نەهێڵین چیدی خوێنی 
شەهیدان و كوردی جینۆسایدكراو 
بە فیڕۆ بڕوات، ئەمەش بەوە 
دەكرێ كە دەنگمان بۆ پشتگیری 
لە سەربەخۆیی كوردستان بەرز 
بكەینەوە

هێنــا، ئــەو مەرامەی كە لە پشــت بەكارهێنانی ئەو تاوانەوە بوو، 
هەموومــان بــاش دەزانیــن چــی بــوو، بۆیە پێویســت نــاكات زۆر 
بچمەوە سەر هۆكار و مێژووی ئەم كارەساتە نامرۆڤانەیە كە بۆتە 
چارەنووسێكی رەش و تاریك لە مێژووی هەرگیز لەیاد نەكراوی 
میللەتــی خێــر لەخــۆ نەدیــوی كــورد. پێویســتە زۆر هۆشــیارانە 
مامەڵــە لەگــەڵ یــادی ئــەم مەرگەســاتانە بكەین و هــەر تاكێك 
لەلایــەن خۆمانــەوە بتوانین ببینە داكۆكیــكار لە داواكردنی ماف 
بەرامبەر ئەو پێشێلكارییانەی دەرهەق بە خاك و ئاو و تاكی كورد 
كراوە و نەهێڵین چیدی خوێنی شەهیدان و كوردی جینۆسایدكراو 
بــە فیــڕۆ بڕوات. ئەمەش بەوەدەكرێ كە دەنگمان بۆ پشــتگیری 
لــە ســەربەخۆیی كوردســتان رابگەیەنین، ئەوســا دەتوانین داوای 
گوتیشــی:  لەتاوانبــاران.«  بكەینــەوە  مافەكانمــان  ســەرجەم 
»هەمیشــە نزیكبوونــەوە لــە وەرزی بەهــار لــەلای ئێمــە بووەتــە 
ســەرلەنوێ كوڵاندنەوە و خوێن بەربوونی زامە ساڕێژ نەبووەكانی 
كەســوكاری ئەنفالكراو و كیمیاباران و جینۆســایدكراوانی دەستی 
ئەو رژێمە بەعســییە دیكتاتۆرەی كە هەمیشــە بە خوێنی كورد 
تینوو بوو. ئاشــكرایە كەســوكاری شــەهیدان هەر رۆژێك تاسەی 
ئازیزانیــان كردبــێ، بەســەركردنەوەی دوامەنزڵگەیــان كــە تەنیــا 
دووكێلی راگیراوە لەسەر خاك سەبووری خۆیان دەدەنەوە و دڵنیان 
ئێســتا خــاك وەك دایكێكــی میهرەبــان ئەوانــی لەئامێــز گرتــووە، 
بەڵام بەداخەوە كەســوكاری قوربانییانی ئەنفال لەو ســەبوورییەش 
بێبەشــن، چونكە تا ئێســتاش ئازیزانیان بێ ئارامگا و مەنزڵگان 
و نازانن خۆشەویســتانیان لەباوەشــی كام خاكی غەریبن. ئازاری 
كەســوكاری ئەنفال هەگیز بە وشە دەرنابڕدرێ، كاتیك لەنزیكەوە 
لە تەنیشت تاقانەیەكی دوای ئەنفال دابنیشیت و دەستە لەرزۆك 
وتەزیوەكانی لە هەناسەكانی ساردتر بگریت و چاو ببڕیتە تنۆك 
تنۆكی ئەو فرمێســكانەی بە چاوە بەقووڵدا چووەكانی بە دەســت 
ژان و خەفەتــەوە دەڕژن، یــان كاتێك ئازاری دایكێكی ئەنفالكراو 
ببینــی كــە پــاش 28 ســاڵ ئێســتاش هەمــوو شــەوێك جێگــەی 
منداڵەكانــی لــە تەنیشــت خــۆی رادەخــات،. یــان بەدیــار ئازار و 
ژانی بووكێكی یەك دووشــەوە دابنیشــیت، كە ئێســتا پرچەكانی 
ســپی ســپی و ســەرگوڵمە ســوورهەڵگەڕاوەكەی جارانــی ئێســتا 
چەشــنی بیابانە شــەقاربووەكانی جنووبی هەمیشە نامۆ بە كورد 
وشــك و زەرد هەڵگــەڕاوە، یــان بینینــی باوكێــك كــە منداڵەكانی 
لــە بازاڕەكانــی عەرەبســتان كاڵافرۆش كراون، یــان لە ژێر خاكی 
لمیــن تــا ئێســتاش بێ ناونیشــانن، ئــەو كات قوڵایی ئــەو ئازارە 
دەردەكەوێــت. هــەر چەند وشــەی ئەنفــال دەخوێنمەوە، هەســت بە 
بۆنكــڕووزی ناخــم دەكەم. لەگەڵ وشــەی ئەنفال، بیر لە هاوڕێ 
چاو رەشــە ســوور و ســپییە باڵا بەرزەكەی هاوپۆلی خوشــكەكەم 
دەكەمەوە، كە لە هەڵمەتێكی تری ئەنفالی هەڵەبجەییەكان لەگەڵ 
دایك و باوك و پێنج خوشك و برای تا ئێستاش بێ سەروشوێنن، 
ئەمەش پاش گەڕانەوەیان بوو بە بڕیاری لێبووردنی گشــتی كە 
پاش بۆردوومانی شاری هەلەبجە بەچەكی كیمیاوی بێ ویستی 
خۆیــان تەنیــا بــۆ رزگاربوونیــان لەمەرگ هەنگاویــان بۆ خاكی 
ئێران نابوو، بە بیانووی دواكەوتن لە ماوەی دیاریكراوی لێبوردنە 
گشــتییەكە تەنیــا بــە دوو كاتژمێــر لەگــەڵ چەنــد خێزانێكــی 
تری هەڵەبجەیی تا ئێســتاش بێسەروشــوێنن. كەســوكاریان دەڵێن 

تەنیــا لــە ئامێزگرتنی ئێســكەكانیان ســەبوریمان پێ دەبەخشــێ، 
لێرەوە جارێكی تر دەڵێم پێویســتە تەنیا دەنگمان بۆ ســەربەخۆیی 
كوردســتان بێ، تا بتوانین تۆڵەی ئاهی دایكانی ئەنفالكراوەكان 
وەربگرینەوە و چیدی ئەنفال و جینۆساید و كیمیاباران نەكرێین.«
رۆشــنا جەمــال مەحمــود، هەڵگــری بڕوانامــەی ماســتەر لــە 
ئەرمــەن،  جینۆســایدی  هۆلۆكۆســت،  بــەراورد،  جینۆســایدی 
ئەنفــال - زانكــۆی پۆتســدام / زانكۆی فرایــەر بەرلین، ئەڵمانیا 
سەبارەت بە هەمان پرس دەڵێت: »ژن و منداڵ بەرپرسیار نین لە 
هەڵگیرسانی جەنگ، لەگەڵ ئەوەشدا دەبنە قوربانیی یەكەمی 
ئەو جەنگانە و بە درێژایی ژیانیان لە ژێر ئاسەوارەكانی شەڕدا 
دەناڵێنن. قوربانی جەنگ كێن؟ ئەو كەسانەن كە لە چوارچێوەی 
رووبەڕووبوونــەوەی چەكداریــدا تووشــی توندوتیــژی دەبــن دەبنە 
كۆمەڵكــوژی،  دێمۆســاید،  جینۆســاید،  جەنــگ،  قوربانیــی 
برســێتی، ئێپیدیمــی، تێــرۆر. ئــەو مرۆڤانــەش دەگرێتــەوە كە لە 
ژیانی داهاتووشیان لە ژێر ئاسەواری ئەو توندوتیژییانە دەناڵێنن، 
وەكو دوورخراوە و پەنابەر و ئاوارە و ئەوانەی كەسوكاریان لەدەست 
دەدەن و ئەوانــەی تووشــی نەخۆشــی دەروونــی دەبــن. ســەرنجی 
ئــەم باســە لەســەر توندوتیــژی دژی ژن و منداڵــە لــە كاتێكــدا 
ئــەم بابەتــە هێشــتا بە پێی پێویســت لە لایــەن كۆمەڵگە و دامو 
دەزگاكانــەوە گرنگــی تــەواوی پێ نــەدراوە و هەوڵی جددی بۆ 
بەرەنگاربوونــەوەی نــەدراوە.« گوتیشــی: »لەگــەڵ ئــەوەی كە 
رێكخراوەكانــی نەتــەوە یەكگرتــووەكان و رێكخــراوی لێبووردنــی 
نێودەوڵەتــی چەندیــن هەڵمەتــی كــردووە بۆ ســنوورداركردنی ئەو 
توندوتیژییانــە، بەتایبەتــی توندوتیــژی دەســتدرێژیكردنە ســەر 
جەســتەی ژن و منــداڵ كــە دەبێتە هــۆی وێرانكردنی ژیانیان و 
چەندەهــا یاســا و رێككەوتننامــە ئەنجام دراوە بــۆ رێگەگرتن و 
كەمكردنــەوەی ئــەم توندوتیژییانــە وەكو لــە رێككەوتنی جنێڤی 
19٤9 یاســای پاراســتنی خەڵكی ســڤیل لە جەنگدا چەســپاوە، 
هەروەها یاسای نێودەوڵەتی بو مافی مرۆڤ، وڵاتەكان ملكەچ 
دەكات رێــز لــە مــاف و كەرامەتــی هەمــوو مرۆڤــەكان بگرن بە 
بــێ جیاوازیكردنیــان و جەخــت لــە پاراســتنی خەڵكــی ســڤیل و 
ئەوانە دەكات كە بەشــداری جەنگەكان ناكەن. لە بڕیاری ژمارە 
1325 ی نەتەوە یەكگرتووەكان داوای دەســتەبەركردنی ئاســایش 
و پارێــزگاری زیاتــر دەكات بــۆ كچــان و ژنــان و رادەســتكردنی 
تاوانبــاران بــە دادگا، كەچــی هێشــتا ئــەم دیاردەیــە لــە رووی 
كوالیتی روو لە زیادبوون دەكات و لە رووی كوانتیتی توندوتیژتر 

دەبیت.
رۆشــنا جەمــال لە درێژەی ئاخافتنەكەیــدا جەخت لەوە دەكاتەوە 
و  دەچــن  لەیــەك  زۆربەیــان  توندوتیژییــەكان  »كەیســی  كــە 
لــە زۆربەشــیاندا قوربانییــەكان بێدەنگــی هەڵدەبژێــرن بــەوەش 
چیرۆكەكانیــان لــە ترســی حوكمــی كۆمەڵگــە بە ســەریاندا ون 
دەبــن. روونتریــن نموونــە بۆ ئەو جۆرە ژیان و گوزەرانەش ژیانی 
ژنــان و منداڵانــی كــوردی ئەنفالكــراوە، دوای گێڕانەوەیــان و 
نیشــتەجێكردنی زۆرەملێیــان لــە ئــۆردوگاكان لە لایــەن رژێمی 
و  ئەنفالكردنیــان  دوای  كاتێــك  گۆڕبەگــۆڕەوە،  ســەدامی 
زیندانیكردنیــان، خۆیان لــە جۆرێك زیندانی دیكەدا بینییەوە بە 
بێ هاوســەر و خێزان و بنەماڵە و زۆربەیان بە منداڵی تەمەنی 

لە نوگرەسەلمان هەموو رۆژێك 
ریزیان دەكردین، جەللادێك بە 
كێبڵ لە خەڵكەكەی دەدا بەپیاو 
و ئافرەتەوە، رۆژی  وابوو زیاتر 
لە )15( كەس بە ئەشكەنجە 
دەمردن

دەستدرێژی بۆ سەر جەستەی ژن 
و منداڵ و كۆمەڵكوژیی خەڵكی 
سڤیل بۆ سیاسەت و پیلانی 
سەربازی و كەلتوور و سروشتی 
هێرشبەران، هەروەها بۆ 
پاڵنەری ئایینییان دەگەڕێتەوە

ژن و منداڵ بەرپرسیار نین لە 
هەڵگیرسانی جەنگ، لەگەڵ 

ئەوەشدا دەبنە قوربانیی 
یەكەمی ئەو جەنگانە و بە 

درێژایی ژیانیان لە ژێر 
ئاسەوارەكانی شەڕدا دەناڵێنن

بچووكەوە ناچار بوون بژێوی ژیانی خۆیان دابین بكەن، زۆر لە 
دایكانیــش كە بێ هاوســەر كرابــوون، ناچار بوون رۆڵی باوكیش 
ببینــن و بــە بــێ هیچ پشــتیوانێك بژێــوی منداڵەكانیــان دابین 
بكــەن، هەمــوو ئەوانــەش كــە كەســوكاریان بێسەروشــوێن كــران، 
ترسی گەورەی نەبینینەوەیان هەبووە و هەمیشە ئەو ترسە باری 
دەروونییانــی تێــك داوە. لــە كاتێــكا ئــەم ژن و منداڵانــە جارێ 
پێویســتیان بــە چارەســەری دەروونی و راوێــژكاری دابینكردنی 
ژیانێكی گونجاو بووە، وەكوو دەربازبویەك لە مەرگ. لە دوای 
راپەڕینــی بەهــاری 1991یشــەوە ئــەم قوربانییانە پاڵپشــتیەكی 
ئەوتــۆ و پێویســتیان نەكراوە، نە لە لایــەن حكومەتی هەرێمەوە، 
نە لە لایەن حكومەتی مەركەزییەوە تاوەكو ئێستا بۆ قوربانیانی 
كیمیابارانــی هەڵەبجــە و ئەنفالــی گەرمیــان و بارزانییــەكان و 
قوربانییانــی دیكــەی جەنــگ و توندوتیــژی لــە سەرانســەری 
هەرێمــی كوردســتان چارەســەرێكی دەروونــی و كۆمەڵایەتیــی 
دروســت و زانســتییان بــۆ نەكــراوە و هێشــتا لــە ژێر ئاســەواری 
توندوتیژییەكانــدا نــەوە لــە دوای نــەوە دەناڵێنــن. دەتوانین بڵێین 
كۆمەڵگــەی كــوردی هێشــتا خۆی لــە ئاســتی كەمتەرخەمی 
بەرامبــەر كەیســی ئەنفــال و هەڵەبجــە دەبینێتــەوە، بەمەش واتە 
هێشــتا لە قۆناغی ئەنفالكردندا دەژی و ماویەتی ئەم قۆناغە 
تێپەڕێنێ و ئیتر دەستبكات بە كاركردنی جددی و پرۆفیشناڵانە 
بــۆ مامەڵــەی دروســت لەگــەڵ قوربانییــان وەكــو قوربانیــی 
جینۆســاید. بێگومان رەوشــی دەربازبووانی جینۆسایدی شنگال 
لــە ژنان و منــداڵان جیاوازییەكی هەیە لە رووی مامەڵەكردنی 

خێرا و گونجاو بەتایبەتی لە لایەن رێكخراوە نێودەوڵەتییەكانەوە 
و هەوڵــی گرتنەخۆ و چارەســەری دروســت بۆ ئــەو قوربانییانە 
لە ناوەوە و دەرەوەی وڵات. رژێمی بەعســی لەناوچوو پاكانە و 
هــۆكاری خــۆی دەهێنایەوە بۆ ئەنجامدانی شــاڵاوەكانی ئەنفال 
بۆ سەر میللەتی كورد، ئەویش بە بەكارهێنانی سوورەتی ئەنفال 
لە قورئان بە مەبەستی بە شەرعیكردنی تاوانەكەی و شێوازی 
ئەنجامدانی جینۆسایدەكەی كاتێك ژن و منداڵی كوردی خستە 
خانەی سەبایا كە هەموو جۆرە دەستدرێژییەك لەسەریان حەڵاڵە 
لــە لایــەن هێزی براوە، كە ســەربازەكانی خــۆی بوون لە كاتێكدا 
سوورەتی ئەنفال و حوكمەكانی بە هیچ شێوەیەك بەسەر نەتەوەی 
كوردا جێبەجێ نابێت و نابێتە شــەرعی، چونكە نەتەوەی كورد 
نەتەوەیەكــی موســڵمانن و ئەو ســوورەتە بــۆ مامەڵەكردن لەگەل 
هێــزی دوژمنــی كافردا هاتووە و دوای ئەوە قوربانییانی ئەنفال 
خەڵكــی ســڤیل و بێچــەك بــوون، نــەك هێزێــك، یان ســوپایەكی 
چەكدار. بە هەمان شــێوە تیرۆریســتانی داعش بە كۆیلەكردن و 
كڕین و فرۆشتنی كچ و ژن و منداڵی كوردی ئێزیدی لە ژێر 
بەهانــەی جیــاوازی ئایینی و جیاكردنەوەیان وەكو )موشــركین( 
ئەنجامــدا، لــە كاتێكــدا ئایینــی ئێزیــدی دەچێتــە چوارچێوەی 
ئایینــە یەكەمینەكانــی ســەر زەوی كــە داوای پەرســتینی یەك 
خواوەند دەكات و هیچ پێوەندییەكی بە شیرك-ـەوە نییە. كەواتە 
هۆكار و پاڵنەری توندوتیژی و دەســتدرێژی بۆ ســەر جەستەی 
ژن و منداڵ و كۆمەڵكوژی خەڵكی سڤیل بۆ سیاسەت و پلانی 

سەربازی و كەلتوور و سروشتی هێرشبەران دەگەڕێتەوە.«

